
Vandana

વન્દના

કરુણાવરુણાલય દેવ ! પિતઃ!
સવિતઃ પરિતઃ શિવમાતનુયાઃ ।

સરલાં વિરલાં વિમલાં સકલાં
સુષમાં સુતમાં સતતં સનુયાઃ ॥ ૧॥

નિજદેશબલં પ્રથતાં વિપુલં
પ્રિયમીપ્સિતમાપ્તુમલં સફલમ્ ।

ભગવન્ ! મઘવન્ ! અઘવન્ન ભવેદ્
ઇતિ નમ્રવચો મૃદુ નઃ શ‍ૃણુયાઃ ॥ ૨॥

સ્ફુરિતં દુરિતં ત્વરિતં શમયન્
રમયન્ પરમાં ચરમાં ચ રમામ્ ।

મહિતં સ્વહિતં સુહિતં નમયન્
બહુશસ્ત્વમમુષ્ય યશશ્ચિનુયાઃ ॥ ૩॥

હૃદયં સદયં વિનયઃ સનયઃ
પ્રણયઃ કૃતપુણ્યગુણાભ્યુદયઃ ।

વદનં સુમહઃસદનં ભવતાન્
મદનં કદનીયમદં ક્ષિણુયાઃ ॥ ૪॥

અયિ પાલક! ચાલક ! વાલકજાઃ
પ્રસમીક્ષ્ય વિશિષ્ય તુ શિષ્યગણે ।

ક્ષમતાં ક્ષમતાં દધદાશુ ભવાન્
ઇહ તા અહિતાસ્ત્રુટયો નનુ યાઃ ॥ ૫॥

– વિદ્યાનિધિઃ
(વ્યાકરણાચાર્યઃ, પ્રધાનાચાર્યઃ, ગુરુકુલ ભૈંસવાલ (રોહતક))

